
NJE JETE E GJATE AFER NJE SHEKULL NE SHERBIM
TE IDEALIT KOMBETAR

| nderuari kryetar i ASHAK-ut, Z.Hivzi Islami,
E nderuara znj. Drita, e bija e prof. Markut,

Té nderuar anétaré té Akademisg, té aférm, miq, kolegé e shoké té
Akademik Mark Krasniqit,

Lajmi i hidhur né méngjesin e 28 gushtit, pér shuarjen e Akademik Mark
Krasniqit u pérhap me shpejtési né Kosové dhe gjithandej ku jetojné
shqiptarét. Padyshim se ky emér simbolizon kolosin e mendimit
shkencor né fushén e gjeografisé, etnografisé, historisé, letérsisé,
politikés dhe pérgjithésisht té kulturés e té mendimit Krijues té
albanologjisé edhe né pérmasa ndérkombétare.

Sot bota shqiptare ndihet mé e varfér pér humbjen e njé intelektuali té
kalibrit té vecanté qé kurdoheré me virtytet e tij njerézore, me karakterin
e tij té forté, me guximin intelektual dhe urtiné e tij karakteristike,
pavarésisht rrethanave dhe kohéve me furtuna mbi kéto troje, diti té
artikulojé e té prezantojé me dinjitet vlerat e njémendta para opinionit
toné e té huaj.



Té vetédijshém pér kété humbje té madhe té njérit ndér themeluesit e
késaj Akademie, kolegét dhe i gjithé personeli i kétij institucioni,
familja, studentét dhe miqté e shumté né Kosové dhe né té gjitha viset
shqiptare, sot e ndjejné njé dhembje e pikéllim té thellé, né zemér e né
shpirt, pér shuarjen e késaj figure emblematike, gé me mesazhet e veprés
Sé tij jetésore, si pedagog e edukator i shquar i shumé brezave té rinisé
kosovare, do té mbetet né kujtesén toné kombétare simbol i s& mirés,
pérparimit shogéror, frymézues i krenarisé e lirisé kombétare.

Akademik Mark Krasnigi u lind né fshatin Shéngjon (Gllavicicé) afér
Pejés mé 19 tetor 1920. Shkollén fillore e kreu né fshatin e lindjes, kurse
mé 1941 gjimnazin né Prizren. Prej vitit 1941-1943, studioi letérsiné né
njérin nga universitetet mé té njohura né Padova té Italisé. Nga viti 1946
— 1950 ka studiuar gjeografiné dhe etnografiné né Universitetin e
Beogradit. Gjaté viteve 1945-1946 ka punuar gazetar e redaktor i gazetés
“Rilindja” né Prizren, i cili bashké me Esat Mekulin e Omer Cerkezin
jané themeluesit e gazetés sé paré né gjuhén shqipe né Kosové. Ndérsa
prej vitit 1947-1949 ka punuar né Radio Beograd, redaksia e emisioneve
né gjuhén shqipe, gazetar e redaktor, ku dha njé kontribut té vlefshém né
afirmimin e kulturés e té genies shqiptare né suazat jugosllave né vitet e
Pasluftés sé Dyté Botérore.

Profesor Marku pas diplomimit né Universitetin e Beogradit, né vitin
1950, si student i dalluar u pranua dhe punoi deri né vitin 1961 né
Akademiné Serbe té Shkencave né Beograd, fillimisht asistent e pastaj
bashképunétor shkencor. Né vitin 1960 mbrojti me sukses temén e
doktoratés “Ndryshimet bashkékohore gjeografike-shogérore né Kosové
e Dukagjin” para njé komisioni eminent né Universitetin e Lubjanés.

Né vitin 1961 u kthye né Kosové pér t’iu pérveshur punés rreth
konsolidimit dhe avancimit té mésimit né Fakultetin Juridik-Ekonomik
né Prishting, ku punoi me pérkushtim deri né vitin 1981, kur pushteti



antishqiptar e pérjashtoi nga procesi mésimor me motivacion banal-
politik si “nacionalist e irredentist, i rrezikshém pér edukimin e
studentéve”. Gjaté késaj periudhe njézetvjecare, profesor Marku disa
heré ishte prodekan dhe dekan i kétij fakulteti. Nga themelimi i
ASHAK-ut ishte anétar i rregullt, ku kreu detyrén e nénkryetarit e té
kryetarit t€ saj. Né vitin 1970 u zgjodh kryetar i paré i Shoqatés té
Shkrimtaréve té Kosovés. Nga viti 1993 e deri mé 2009 ishte kryetar i
Partisé Shqgiptare Demokristiane té Kosovés dhe deputet né disa
legjislatura né Parlamentin e Republikés sé Kosovés.

Profesor Mark Krasnigi nga viti 1963 kur botoi librin e paré shkencor e
deri mé sot, ka botuar 44 libra shkencoré, letraré, publicistiké, tekste
shkollore, romane e pérmbledhje poezish té pérkthyera nga serbo-
Kroatishtja, sllovenishtja dhe magedonishtja né gjuhén shqipe. Sig shihet
vetém nga kéto té dhéna pérmbledhése akademik Krasnigi gjithé jetén e
tij ia kushtoi ¢éshtjes sé Kosovés dhe asaj shqiptare né pérgjithési duke e
afirmuar até me argumente té géndrueshme shkencore si brenda ashtu
edhe né suaza té shkencés e té diplomacisé ndérkombétare.

Duhet vecuar disa nga titujt shkencoré té profesor Markut si:
Ndryshimet bashkékohore gjeografike-shogérore né Kosové e Dukagjin
(1963); Gjurmé e gjurmime — Studime etnografike (1979); Lugu i
Baranit — Monografi etnografike (1985); Rugova - Monografi
etnografike (1987); Aspekte mitologjike — besime e besétytni (1997);
Nga gurra e tradités — Studime etnografike (1999); Rrénjét tona etnike
(2001) e deri te Kujtime e Pérjetime (2012) dhe vepra e fundit gé e gézoi
pamasé profesorin — Porosia ime pér shqiptarét — Mos higni doré kurré
nga Bashkimi Kombétar (2015). Kéto vepra shkencore té kétij autori té
shquar mund té konsiderohen testament kulturor gé ai ua 1é né shérbim
brezave si vizion i sé ardhmes. Profesor Krasnigin né vitet 90-ta té
shekullit 20 e gjejymé né shumé nisma e misione gé kishin pér géllim



organizimin mé té miré té popullit t¢ Kosovés pér té luftuar shtypjen dhe
represionin e pushtetit t&é Milloshevigit. Ai ishte né mesin e veprimtaréve
té shquar profesor Anton Cetta dhe Zekerja Cana me Aksionin e pajtimit
té gjageve né Kosové dhe né shumé aktivitete té tjera. Mbi té gjitha ai
ishte iniciator i vendosjes sé Monumentit té Skénderbeut né gendér té
Prishtinés, té cilin me krenari e quante vepra e pashkruar mé e dashur e
tij gé jep mesazhet e luftés dhe té rezistencés heroike té popullit shgiptar.

Akademik Mark Krasniqi me punén e tij madhore mori shumé
mirénjohje e shpérblime midis té cilave ai i vegonte: Dekoratén e Arté té
Lidhjes Shqiptare té Prizrenit nga Presidenti historik Ibrahim Rugova
(2003) dhe Dekoratén Nderi i Kombit (2014) nga Presidenti i Shqipérisé,
Z. Bujar Nishani.

Zonja dhe Zotérinj,

Sot ASHAK, me kété komemoracion rasti né shenjé nderimi pér emrin
dhe veprén e njérit ndér themeluesit dhe ish-kryetarin e ¢cmuar té saj —
akademik Mark Krasniqi, shpreh dhimbjen e thellg, falénderimin e
mirénjohjen e singerté pér thesarin e vlerave té ¢cmuara té trashégimisé
Sé pérjetshme gé na la.

Lavdi emrit dhe veprés sé akademik Mark Krasniqi.



